Broj: 01-04-4-588/20
Sarajevo, 05.03.2020. godine
Na osnovu člana 8. Zakona o ministarskim, vladinim i drugim imenovanjima Federacije Bosne i Hercegovine (“Službene novine Federacije BiH”, broj: 34/03 i 65/13), člana 45. Zakona o pravobranilaštvu (“Službene novine Kantona Sarajevo”, broj: 33/08 - Novi prečišćeni tekst, 7/12 i 44/16), člana 15. Odluke o Pravobranilaštvu Općine Stari Grad Sarajevo (“Službene novine Kantona Sarajevo”, broj: 23/17), kao i Odluke Općinskog vijeća Stari Grad Sarajevo (“Službene novine Kantona Sarajevo”, broj: 6/20), Općinski načelnik Općine Stari Grad Sarajevo, o b j a v l j u j e
JAVNI OGLAS
za imenovanje Zamjenika pravobranioca Općine Stari Grad Sarajevo
· Zamjenik pravobranioca Općine Stari Grad Sarajevo

· imenovanje se vrši bez ograničenja trajanja mandata

Opis poslova: Zamjenik pravobranioca vrši poslove iz djelokruga Pravobranilaštva koje mu odredi Pravobranilac Općine. U zastupanju pred sudovima i drugim organima Zamjenik pravobranioca ima ovlaštenja pravobranioca. Zamjenjuje Pravobranioca Općine u njegovoj odsutnosti ili spriječenosti u obavljanju poslova, sa svim njegovim ovlaštenjima i odgovornostima.

Kandidati za imenovanje na poziciju Zamjenika pravobranioca Općine trebaju ispunjavati sljedeće opće i posebne uslove:
a) Opći uslovi:
· da je državljanin Bosne i Hercegovine,

· da je stariji od 18 godina,

· da u posljednje tri godine od dana objavljivanja Javnog oglasa nije otpušten iz organa državne službe kao rezultat disciplinske mjere na bilo kojem nivou vlasti u Bosni i Hercegovini,

· da se na njega ne odnosi član IX 1. Ustava BiH,

· da ima opću zdravstvenu sposobnost potrebnu za obavljanje poslova Pravobranilaštva,

· da se protiv tog lica ne vodi krivični postupak,

· da nije osuđivan za krivično djelo koje po zakonu predstavlja smetnju za zasnivanje radnog odnosa u organima uprave.
b) Posebni uslovi:
· VSS, diplomirani pravnik ili Bakalaureat/Bachelor prava sa ostvarenih 240 ECTS studijskih bodova Bolonjskog sistema studiranja,
· položen pravosudni ispit,

· iskustvo u radu na imovinsko-pravnim poslovima u pravobranilaštvu, pravosudnim organima ili pravnim poslovima u drugim državnim organima, preduzećima i drugim pravnim osobama, u trajanju od najmanje tri (3) godine nakon položenog pravosudnog ispita i koji posjeduje najviše moralne osobine za obavljanje službe Zamjenika pravobranioca Općine Stari Grad Sarajevo,

· da ne vrši inokosnu funkciju niti je član izvršnog tijela političke organizacije, u skladu sa članom 26. stav 2. Zakona o pravobranilaštvu.

Kandidati su dužni uz prijavu, koja sadrži biografiju-CV, adresu i kontakt telefon, priložiti original ili ovjerene kopije sljedećih dokumenata:

· diploma pravnog fakulteta,

· uvjerenje o položenom pravosudnom ispitu,

· izvod iz matične knjige rođenih,
· uvjerenje o državljanstvu BiH (ne starije od 6 mjeseci),
· ovjerena izjava kod nadležnog organa da kandidat u posljednje tri godine od dana objavljivanja Javnog oglasa nije otpušten iz organa državne službe kao rezultat disciplinske mjere na bilo kojem nivou vlasti u Bosni i Hercegovini ili ovjerena izjava kod nadležnog organa da nije radio u državnoj službi,
· ovjerena izjava kod nadležnog organa da kandidat nije obuhvaćen članom IX 1. Ustava BiH,

· uvjerenje da se na protiv lica ne vodi krivični postupak (ne starije od 6 mjeseci),

· uvjerenje da nije osuđivan za krivično djelo koje po zakonu predstavlja smetnju za zasnivanje radnog odnosa (ne starije od 3 mjeseca),

· uvjerenje/potvrdu o radnom iskustvu,

· ovjerena izjava kod nadležnog organa da ne vrši inokosnu funkciju niti je član izvršnog tijela političke organizacije, u skladu sa članom 26. stav 2. Zakona o pravobranilaštvu.
Zamjenik pravobranioca imenuje se bez ograničenja trajanja mandata.
Svi kandidati koji budu ispunjavali opće i posebne uslove iz Javnog oglasa bit će pozvani na intervju.

Kandidat koji bude imenovan za Zamjenika pravobranioca Općine Stari Grad Sarajevo će naknadno, najkasnije u roku od 10 (deset) dana od izbora, dostaviti uvjerenje o zdravstvenoj sposobnosti za obavljanje poslova za koje se kandidovao, uvjerenje o neosuđivanosti za krivično djelo i uvjerenje o nevođenju krivičnog postupka.
U slučaju da se ustanovi da kandidat ne ispunjava uslove po ovom osnovu, izabrat će se sljedeći najuspješniji kandidat sa liste užeg izbora kandidata.

Javni oglas će biti objavljen u „Službenim novinama Federacije Bosne i Hercegovine“, dnevnim listovima „Oslobođenje“ i „Dnevni list“ i na web stranici Općine Stari Grad Sarajevo www.starigrad.ba. 

Rok za dostavljanje prijava je 14 (četrnaest) dana od dana posljednje objave.

Neblagovremene i nepotpune prijave neće se razmatrati.

Prijave sa svim traženim dokumentima dostaviti putem pošte preporučeno u zatvorenoj koverti, na adresu:
OPĆINA STARI GRAD SARAJEVO

Ul. Zelenih beretki broj 4
71000 Sarajevo
sa naznakom:

„Prijava na Javni oglas za imenovanje Zamjenika pravobranioca Općine Stari Grad Sarajevo“

OPĆINSKI NAČELNIK
mr. Ibrahim Hadžibajrić


